
	Føremål: Strategisk samarbeidsutval
Møtetid: 16.februar kl 10.00-12.00
	

	
	Stad: Digital deltaking Teams
Møteleiar: Børge Tvedt
Referent: Randi Holsen Solheim
	

	Deltakarar:
	

	Namn
	Tittel 
	Eining
	Fråvær

	Arve Varden 
	Administrerande direktør
	Helse Førde HF
	x

	Børge Tvedt
	Klinikkdirektør PHV
	Helse Førde HF
	

	Anne Kristin Kleiven
	Utviklingsdirektør
	Helse Førde HF
	

	Asle Kjørlaug
	Fagdirektør
	Helse Førde HF/ Fagleg samarbeidsutval
	

	Trine Vingsnes
	Klinikkdirektør MED
	Helse Førde HF
	

	Dagrun Kyrkjebø
	Samhandlingssjef
	Helse Førde HF/Fagleg samarbeidsutval
	

	Terje Heggheim
	Kommunedirektør
	Sunnfjord kommune/ SIS
	

	Åslaug Krogsæter
	Kommunedirektør
	Stad kommune/ Nordfjord
	x

	Anders Skipenes
	kommunedirektør 
	Stad/Nordfjord
	x

	Martin Lundgård
	Kommunedirektør
	Askvoll kommune/ HAFS 
	

	Gunn Lerøy
	Kommunedirektør
	Lærdal kommune/ Sogn
	x

	Jens-Eivind Kobbeltvedt
	Kommunedirektør
	Solund kommune/HAFS
	

	Jan Helge Dale 
	Kommuneoverlege
	Kinn kommune/ Fagleg samarbeidsutval
	x

	Øystein Furnes
	Kommuneoverlege
	Sunnfjord kommune/Fagleg samarbeidsutval
	

	Elin Sørbotten
	Samhandlingskoordinator 
	Interkommunal samhandlingskoordinator/ Fagleg samarbeidsutval
	

	Jan Tore Odd
	Nestleiar brukarutvalet
	Felles Brukarutval Sogn og Fjordane
	x

	Arne Hovland
	Medlem FBU
	Felles Brukarutval Sogn og Fjordane
	

	Observatørar:
	
	
	

	Hilde Ystanes
	Seniorrådgjevar
	KS Vest-Norge
	x

	Frode Kyrkjebø
	Dagleg leiar 
	KS Vestland
	



	Sak nr. 
	Tema:
	Tidsrom:
	Ansvar:

	1/23
	Godkjenne innkalling og sakliste
	10.00 – 10.10
	Leiar 

	2/23
	Godkjenne referat frå forrige møte
	
	

	3/23
	Legerekruttering
	10.10
	Trine Vingsnes

	4/23
	Årsmelding FBU
	10.30 – 10.45
	Brukarrepresentant Arne Hovland

	5/23
	Evaluering FBU - forslag til justering av  retningslinjer for felles brukarmedverknad
	
	Brukarrepresentant Arne Hovland 

	6/23
	Status samhandlingsavvik
	10.45
	Irene Barmen Hoel

	7/23
	Program partnerskapsmøte
	11.00
	Elin Sørbotten

	8/23
	Orientering økonomiske utfordringar i 2023 HFD
	11.10
	Børge Tvedt

	9/23
	Faggruppe data Samhandlingsbaromteret
	11.20
	Elin Sørbotten

	10/23
	Høyring, helsepersonellkommisjonen sin NOU: “Tid for handling” - felles høyringssvar? 
	11:40
	Dagrun Kyrkjebø 

	11/23
	Eventuelt
	11.55
	

	Sak nr. 
	Referat

	1/23
	Børge Tvedt leia møtet i Arve Varden sitt fråvær.  
Møtedeltaking registrert, og godkjenning av innkalling og sakliste.

	2/23
	Referat frå forrige møte godkjend utan merknad.

	3/23
	Klinikkdirektør Trine Vingsnes orienterte i sak om arbeidet med legerekruttering.  Sjå eigen presentasjon.

Helse Førde sin rekrutteringsstrategi vart ferdigstilt i 2020, med 11 tiltakskort for legerekruttering.  Sidan hausten 2022 har tre arbeidsgrupper hatt fokus på fylgjande tiltakskort; «Verkemiddelkasse rekruttering LIS-legar - Tiltak knytt til siste del av spesialiseringa - Spesifikke tiltakspakkar for lokalsjukehus og DPS.»  Vingsnes presenterte aktuelle tiltak i høve til desse tre områda som elles er forventa ferdigstilt ila våren 2023. 

I diskusjonen vart det peika på verdien av å kome i gang med eit tettare samarbeid rundt arbeidet med rekruttering av LIS1.  Etter litt erfaringsutveksling tok strategisk samarbeidsutval orienteringa frå Vingsnes til vitande.

	4/23
	Brukarrepresentant Arne Hovland presenterte fjorårets årsmelding for felles brukarutval i Sogn og Fjordane, som også vart utsend til medlemmane som del av saksgrunnlaget.  Orienteringa omhandla også utvalet si evaluering av funksjonsperioden. Hovland peika på at brukarutvalet har vore eit godt kollegium med breitt samansett kunnskap. Også mellommenneskeleg har det fungert godt, med fokus på utfordringar og oppgåver. Representanatne opplever at samarbeidspartnarar har sett pris på dei innspela og den jobben som er gjort.  Han rettar takk til Helse Førde og kommunane som mogeleggjer høvet til å vere ei røyst i dette samspelet. 

Vedtak: Saman med orienteringa frå Hovland, tok strategisk samarbeidsutval årsmeldinga frå FBU 2022, samt evaluering av funksjonsperioden til vitande.

	5/23
	Evaluering og forslag til mindre justering av  retningslinjer for felles brukarmedverknad i Sogn og Fjordane.  
I samsvar med gjeldande praksis, har felles brukarutval i Sogn og Fjordane evaluert tillegget til den delen av retningslinjenene som omhandlar lokale forhold i aktivitetsområdet. I denne saka presenterte Arne Hovland utvalet sitt framlegg til mindre justeringar, slik at aktuelle retningslinjer synleggjer og kjem i samsvar med namneendringar i samband med etablering av Sogn og Fjordane Helsefellesskap. Brukarutvalet skal rapportere til Strategisk samarbeidsutval som kan gjere endringar eller vedta vidareføring av retningslinjene.

Hovland kommenterte også tradisjonen med at utvalet kvart år har hatt fellesmøte med styret i Helse Førde. Då er møtet i plenum mellom brukarutval og styre. Det vert utveksla informasjon omkring felles utfordringar. Samstundes har begge partar høve til å uttrykke forventningar om korleis vi på kvar vår kant kan arbeide mot felles mål. Hovland syner til at desse møta er konstruktive og til styrke for begge partar.  Samstundes refererer han frå gjeldande retningslinjer der det er lagt til grunn at det skal vere likeins møte med KS Vestland som oppdragsgjevar for brukarutvalet. Slike møte har imidlertid ikkje vore gjennomført i forrige funksjonsperiode. 

Hovland peika vidare på at skal felles brukarutval ha meining, er utvalet i plenum nøydd til å ha dialog med KS Vestland, eller KS i Helse Førde sitt nedslagsfelt. På vegne av utvalet oppfordra han til at KS kjem felles brukarutval i møte, og skapar ein møteplass på lik linje med styret i Helse Førde der det er fellesmøte ein gong i året.

Frode Kyrkjebø orienterte kort om kvifor samhandlinga mellom KS og FBU ikkje har vorte gjennomført i forrige funksjonsperiode.  Kyrkjebø la til at organisasjonen ynskjer å reetablere samhandlingslinjene i inneverande år og periode for FBU.

Vedtak:
Strategisk samarbeidsutval godkjenner endringar i lokale retningslinjer for felles brukarutval i Sogn og Fjordane, slik det framkjem av dokumentet i denne saka.

Ved å godkjenne utkastet til retningslinjer slik det ligg føre, ligg det også implisitt at møteplassen mellom KS og FBU vert opna opp att.

	6/23
	Rådgjevar Irene Barmen Hoel presenterte status i samhandlingsavvik mellom helseføretaket og kommunane for 2022.  Sjå eigen presentasjon.  
Vedtak: Strategisk samarbeidsutval tok orienteringa til vitande.

	7/23
	Interkommunal samhandlingskoordinator Elin Sørbotten informerte om status på program for partnerskapsmøte som er planlagd til fredag 3 mars 2023.  Informasjonen vart teke til vitande.

	8/23
	Klinikkdirektør Børge Tvedt orienterte kort om helseføretaket sine økonomiske utfordringar i 2023 – sjå eigen presentasjon.  Utvalet tok orienteringa til vitande.

	9/23
	Seniorrådgjevar Emma Bjørnsen presenterte aktuelle data i Samhandlingsbaromteret.  Sjå eigen presentasjon.
Det føreligg invitasjon til å delta i faggruppe rundt data i Samhandlingsbarometeret.  Her er det allereide oppnemd representantar frå HFD. 

Vedtak: 
1. Strategisk samarbeidsutval oppnemner følgande medlemmar inn i faggruppe for samhandlingsbarometeret; Interkommunal samhandlingskoordinator Elin Sørbotten, kommuneoverlege Øystein Furnes og kommunalsjef Kjersti Valvik.
2. Det vert oppnemnd representant frå kommunedirektørnettverket.
3. Brukarrepresentant vert rekruttert frå felles brukarutval, og denne er allereide valt gjennom helseføretaket. 
4. Frå Helse Førde er fagdirektør Asle Kjørlaug, samhandlingssjef Dagrun Kyrkjebø, seniorrådgjevar frå Helseatlas Marte Bale og PKO-leiar Normund Svoen oppnemnt. 
5. Det er ønskt representant frå folkehelseavdeling i kommunane. Dette kan evt. supplerast seinare.

	10/23
	Samhandlingssjef Dagrun Kyrkjebø presenterte tankar om felles høyringssvar på helsepersonellkommisjonen sin NOU: “Tid for handling”.  Etter litt meiningsutveksling som konkluderte med at det kunne verte vanskeleg med felles høyringssvar frå Helsefellesskapet, vart det teke avgjerd om at partnarane sender separate høyringssvar.  Samhandlingsorgana FSU og SSU får likevel høve til å spele inn særlege områder som kan vere aktuelle for helsefellesskapet å sende høyringsuttale på.  Slik utveksling må takast på e-post, og om ikkje det kjem innspel vert det heller ikkje teke initiativ til felles høyringsinnspel.

Strategisk samarbeidsutval oppmoda til gjensidig informasjonsutveksling i arbeidet med dei aktuelle høyringane, og vil jobbe i retning av prosessar med felles uttale frå Sogn og Fjordane helsefelleskap i tilsvarande saker seinare.  Sak til seinare møte i SSU: Korleis skal helsefellesskapet arbeide med felles høyringssvar i saker der dette er naturleg?

